
Okanona · mokatungwa kEtumo 

Okanona koomwedhi mbali, Wilnauman Sonboyshali ya Shikongo, oka langekwa 
kaakuluntu yako pooha dhokatungwa komafo giimaliwa mbyoka ya Ii tayi umbwa 
omolwoshilonga shEtumo moshitayingeleka shOndonga. 

Okanona Sonboy Shali Shikongo nkoka 
ka tulwa mongalo yetumo megongalo 
Omuntele. 

Eengeleka edi oda dalwa unene moma
tumo okuAmerika; United Church of 
Christ (USA) na United Church of Ca
nada. Otaku tiwa nokutya ovawiliki va
hapu veengudu doupolotika muAngola 
ovo ovo va fikola momatumo aa. 

Moshoongalele eshi, Eengeleka oda di
mbulukwa nokutya omolweengudu do
vafadukipo tadi ka alukila diva moshi
longo shavo okudja koilongo yokondje , 
opwa pumbiwa pu hovelwe diva noilo
nga youteku meembinga ·di lili nodi lili, 
unene mombinga yokuhapupalifa oikulya , 
okutekula ovawilikingel-eka nokukonga 
ondjila yokuhanganifa Eengele'ka moshi-
longo. 1 • • • 

Megongalo lyaMuntele moka etumo lya 
adhika tali gongelelwa iiniwe, okateku
lu komusitagongalo Juuso Shikongo, aa
vali oye ka tokola ka yalulilwe komwaa
lu gwiigongelwa yoshilonga shoka. 0-
lwo ngiika lwotango mOngeleka ya E
LOK, aavali ya uvika ya thiki metokolo 
Ii thike mpoka. 

Shoka sha ningwa olwindji mOngeleka 
ndjika, osho shoka, aagundjuka mboka 
ya koka yi itokolele yo yene okwiigandja 
moshilongatumo. mOngalo yaagundjuka 
yOngeleka mOngwediva, omwa adhikile 
gumwe. 

Sonboyshali, okantowele ka landula o
kasheeli, auhe uumati, oka gandjwa po 
koshilonga shetumo meilongekidho lyo
kudhana oshituthi shaMisioni kOmando
ngo moshitayingeleka shoka, nuumvo. 

"Kalunga okwe tu pa, nokatu na shoka 
tatu mu hambelele nasho. Otwe mu pe 
ihe omumati nguka a ka ninge oshilo
ngitho she." 

Osho yina yokanona a fatulula oshilonga 
shika shawo. Oya ti kutya otaye ka pu
tudhile Omuwa, otaye ka longo kutya 
ko okOmuwa sigo ka koko, ka tokole 
kokene ngele otaki iyutha keuvaneko 
ndika nenge aawe. 

OSHINAKUWANIFWA SHEENGELEKA 
MUANGOLA 

Eengeleka eenghwaevangeli muAngola, 
moshoongalelengeleka shado oda mona 
kutya paife odi na oshinakuwanifwa 
shinene mokutekula oshiwana opo shi 
dule okuhumbata oinakuwanifwa yasho 
momhepo yemanguluko. 

Eengeleka · 10 oda ninga oshoongalele 
shado shotete muFebuluali neudo osho 
she lixulwa nale konima yomido 13 o
molwoupolotika woshilongo. Moule wo
mido dihapu da pita, oilonga ihapu yO
ngeleka· oya kala ya kwatwa moshipala, 
komahepeko Epangelo. 

"AKWETSE, ANDO KU NOMUNTU TA 
PULAKENE NDJE". 

Ohaluka manga ndi ipyakidhila moshi
nyangagongalo newi lya kaluluka pomba
nda lyomufuko ta lili. Onda piti mo no
nda yi ko. Aashiinda wo ye ya po. Aa
ntu atuhe otwa fa twa kankwa manga 
notwa thikama nokumwena owala. Opo 
ihe ndi inyowele pokafuko kamwe nonda 
pula: 
"Ota lili koshike ano?" 
"Aniwa Ohe a mana oondjenda". 
"Ehee ! " 
"Onda landula nakulila maandjawo. Nda 
kuutumba pevi nda taandela nawanawa. 
Eipulo nda kala nalyo momwenyo olyo 
ndika kutya oshike a Ii e na okulila noo
nkondo ngaaka. Okulila na lile, ihe ota 
lili unene noonkondo. 
Aanakatalekonawa ya kala nokupula no
kuhekeleka nakulila. 
"Okulila itaku kwatha sha, tula omwe
nyo mombinzi", osho gumwe a hekele
ke nakulila ngaaka. 
Konima onda kutha nakusilwa nonda ku
ndathana naye muuwike. Sho nda fulu 
muule mokukundathana naye onda m~
no uuyelele molwashike a Ii e na oku-
1 ila ngaaka. 

Omuntu ota pumbwa etonatelo lyokolutu no
komwenyo. Omw eny o nda dhi ladhila mpaka 
hamutima, ihe ombepomwenyo. MOshiheberi 
nomOslhingreka ombepomwenyo otay i lukwa 
NEFES H. nenge PSUKHE. Otse aaniilonga yo
pambep o ot se wo aatonatelimbepomwenyo 
moshi longa sh.ehungomwenyo. Ombepomwenyo 
no lutu oya kitakanathana. Sh imwe nge sha 
nkundipala nosh ikwawo it ashi piti we nawa. 
Uunkund i wombepomwenyo otau vu lu okufala 
omuntu moshipangelo nokuli , onkee okwa kala 
omavu gopambepomwenyolutu. 

Omunt u ot a ehama kolutu ndele omolwuudhi
gu wa adha ombepomwenyo ye. Omutonateli
mbepomwenyo shi koneka mokutsakaneka aa
vu . Aatonatelimbepomwenyo mokulongitha oha
pu yaKalunga otwa tungila ngaa kopsikoterap i 
( psi ko- ombepomwenyo terapi-ealudho) . 
li longa yetu oy i Ii moshinkoti shaJ.esus ngoka 
a kala omuterapeuton ( omwaalud.hi) omunene. 
Tala oonzapo Mat.9:1-8;Mark. 1 :32-34; Luk.4:18. 
Jesus okwa Ii a kwatha olutu nombepomwe
nyo pethimbo limwe alike. Ngash ingeyi ope na 
omutonatelilutu ngoka e Ii omundohotola no
mutonatelimb.epomwenyo ngoka e Ii omusit a 
nenge omupopi kehe gwohapu yaKalunga pu
nakukala muudhigu. 

Ope na ngaa omadhiladhilo gi iii nogi iii meto
natelombep0mwenyo. Martin Luther okwa dh i
ladhila kutya epangombepomwenyo otali ni
ngwa mokuuvitha Ohapu yaKalunga. MuAme
rika epangombepomwenyo olya talika Ii ikole
lela mokunongonona nomokutseya omuntu na
wa. MuSoomi epangombepomwenyo olya talika 
Ii ikolelela kiinima mbika ayilhe iyali . 

. Osha pumbiwa sh iii okutseya nawa uukwatya 
wombepomwenyo yomuntu opo a thikithilwe 
nawa onkundana yenyanyu monkalo ndjoka ta 
adhika mo. Otseyo yuukwatya wombepomwe
nyo oya pumbiwa komuhung,imwenyo kehe. 
Omupangimbepomwenyo ekwatathano lye naa
hungwamwenyo, unene aavu, oli Ii a~hike moo
hapu. 

Omuvu ngele ota pula a nwe omupangimbepo
mwenyo ino mu pa manga inoo tseya nawa 
kutya omuvu oku Ii meutho lini lyandohotola. 
Oshiwanawa u ithane omupangi nziya, uuna 
omuvu a pumbwa ekwatho lyasha. 

Meminikatlhano omo amuke omupangimbepo
mvvenyo ta vulu okukwatathana nomuvu palu
tu . Manga ndohotola a dheulilwa uunku lungu 
wokupupa , hasha nee ngele ote shi ningi no
makutsi nenge noonyala, omupangimbepomw.e
nyo okwa dheulilwa uunkulungu wokupulakena . 
Omuvu nenge omuhungwamwenyo kehe ota 
pum bwa epulakeno lya kwata miiti. 

Omuvu sho to yi puye neng.e oye te ya pu
ngoye kala mokupulakena. Okupulakena huka 
ku adhe oshilalakanenwa shoka, omupangimbe
pomwenyo kala omu koneneni. Konenena eihu
mbato lyomuvu koshipala slhoye. Konen.ena 
omainyengo ngoka ta holola . noonyala noshipa
la she. Konenena okumwena kwe. 
Konenena okulila kwe. Konenena oshitya keh e 
te shi tumbufa. 
Ndhindhilika nawa omithindo ndhoka ta tula 
kiitya te yi popi. Lanrd.ula nawa oohapu dhe. 
Taamba omuvu kehe e f1 ngashi e Ii, opo ta 
vulu okumanguluka a popye meinekelo lyagwa
na. Jesus oye kuume kaalunde. Omupangimbe
pomwenyo aye kuume kaankundi. Shika ng,ele 
ou sh i Ii, oto hokwa aluhe okuya muudhigu 
womu vu kehe. 

Kala net himbo lya gwana pomuhungwamwenyo, 
opo wi itule nomwenyo aguhe mokupulakena. 
Ngele omoshipang.elo u Ii, enda paavu wi ite
gelela ino kala wu uluma. Ngele opondje yo
sh ipangelo, omuhungwamwenyo kehe mu kale
la methimbo lya gwana. Oshihwepo okulaleka 
omuhungwamwenyo a ka galuke una ito vulu 
oku mu pulakena nawa, shi vule ta hokolola 
uudhigu we pungoye, ngoye inoo itu la mo 
muudhi·gu w e. 
Shika otashi fala owala omuhungwamw enyo 
muudhigu natango. Holola shili kutya ow i itula 
mo muudhigu womuhungwamwenyo mokuku
ndat hana naye, ano ino pu lakena ashike w a 
mwena. 

Kombinga onkwawo sa oshimpwiyu omuhu
ngwamw enyo oye a ka le pondondo yepango
mwenyo lyoye, onkee kotoka waa kwatele oo
nkundathana komeho. Ash ihe tash i tholoka moo
nku ndathana dhopahungomwenyo, otash i etwa 
po notash i uthwa komuhungwamwenyo. lno 
ka la nuumbanda wemweno. 
Omuhungwamw.enyo ngele okwa mwena po, 
ngoye t egelela ashike mokumwena wo noku
konenena emweno lye. 

Mokuuvitha mOngcleka ohatu t ameke nluhe 
kotek ist i tu uka kaapulakeni. llhe pomuvu ne
nge pomuhungwamwenyo kehe, t ameka kuye 
wu uka kotek isti . Okupulakena kwoye ta ngo 
omuhungwamwenyo nokukundathana naye oyo 
t ayi ku kwath a shoka una okutumbula shomo
hapu yaKnlunga, nopo ihe evangeli ta li kala 
shi li evangeli komuhungwamw.enyo ngoka. 
Mepangomwenyo otatu kwatha omuhungwa
mwenyo a uveko uud higu we nawa, ye a mo
ne omu kumo okukala nokwiikwath a muwo, si
go a mangu luka kuwo. Emanguluko ndika ol i 
II paali . 
a) Lwotango uuna uudlhigu wa hulu po . 
b ) Olut iyali uuna omuhungwamwenyo e u u
vuko nawa , ete u z:mine .ete u humbata no
mukumo. 

Mehungomwenyo itatu hakana, opo omuhu
ngwamwenyo a mbilipalekwe ye a kale a kwa
thwa pethimbo ndyoka. Ngele osha ningwa 
onawa, ihe ngele inashi ningwa, omupangimwe
nyo kala neiuvo Ii na ombili. Kalunga oha lo
ngo palandulathano lyomathimbo ge mwene . 
Ngele wa pulakena nawa omuvu, oto mono 
wo nuupu iit.sa tayi mu kwatha. Okupulakena 
oko etalaleko lyanakukala muudhigu, onkee 
Job a tile: 

"Akw.etse, ando ku kale omuntu ta pulakene 
ndje". 
Otu na aantu oyendji ya half) okupulakenwa, 
ilhe uuyuni kau ya nirie ethimbo. Aahungimwe
nyo tu longeni nenyanyu tse tu kwatheni. Je
sus omulhungimwenyo omwene oku Ii pamwe 
natse note tu kwathele shili. 

Elia Niinkoti 



EHIYOINDILO KAAKRISTE AAKWALUTHER YOMUUMBUGANTU WAAFRIKA 
KOMBINGA YUUGUMWE NOKUUVITHA KOONGELEKA OONKWALUTHER 

NIILYO YADHO 

Ekota Lyuugumwe 

Ehangano lyoongel,eka oonkwavangeli paluther dhomuumbugantu waAfrika, o
lya totwa momumvo 1966 nelalakano lyokuhofola uugumw.e wopambepo woo
ngeleka oonkwaluther mokuuvitha nomokulongelakumwe. 
Odho dha holola uugumwe wadho mokutaamba omanyolo omayapuki ongeutho 
lyelongo alihe lyOngeleka niilonga yayo. Odha taamba wo omahempululo ga
tatu gongeleka onkwakriste ayihe nehempululi0 ly,eyeli,tho lyeitaalo lyopaluther, 
ongefatululo lyoshili lyOhapu yaKalunga. 
lithininiki yuugumwe woongeleka oonkwaluther nokuuvitha kwadho: 

Ekota lyehempululo lyoongeleka oonkwa
Luther, otali thiminike omukriste omu
kwaluther kehe, ongeleka kehe nosho 
wo FELCSA, okukondjitha newi limwe 
ongomuntu gumwe omisindilo omiyeni 
ndhoka dhili po dha hala okunameka ei
taalo nokuhanagula po uugumwe welo
ngo lyawo, wokuuvitha kwawo nowiilo
nga yawo. 

Omafanekotokolo ogendji noga yela ko
mbinga yeitaalo, yuugumwe noyokuuvi
tha koongeleka oonkwaluther dhomUu
mbugantu waAfrika, oga ningwa muule 
woomvula oorishona ndhoka dha piti po. 
Ihe nando kwa ningwa omafanekotokolo 
ga tya ngaaka kombinga yeitaalo lyetu 
nekwatathano lyalyo nokuuvitha kwetu 
monkalo yomUumbugantu waAfrika, o
pe na natango omisindilo omiyeni ndho
ka tadhi nameke ,elongo. 

Okuuvitha niilonga yoongeleka dhetu 
oonkwaluther notadhi thininike eitaalo. 
Omisindilo omiyeni ndhoka dhi na o
shiponga oshinene dhi vule adhihe odho 
ndhika tadhi landula:-

1. Okutula omuthindo muukwamuhoko, 
hoka taku hilile aakriste aakwaluther 
mokuningila omalongelokalunga monge
leka onkwaluther ya kankamekwa keva
lo nenge koludhi, nenge kekwatathano 
lyopaukwamuhoko, hoka taku ti kutya, 
oongeleka oonkwaluther mUumbugantu 
waAfrika nadhi kale dha topagulwa moo
ngeleka (dhokugongalela) dha yooloka 
nodhi ikalela pamisindilo dhopamihoko; 

2. Eitaalo okwiitaala kutya, uugumwe 
wOngeleka owopambepo ashike, inashi 
pumbiwa u hololwe puuyelele mokuka
lamwenyo kwesiku kehe; 

3. Eitaalo okwiitaala ·kutya, omalandula
thano nomukalo gwopapolotika nogwo
pamahupilo (economic) moshilongo she
tu, otayi uthwa ashike kooveta dhopa
nshitwe, ndhoka dha za meshito, nenge 
dha za ashike momadhiladhilo gokwii
hola nopwaa na nando ompumbwe yo
ku ga y,eleka noshiyelekitho shohole ya
Kalunga, ngaashi ya hololwa ketumwa
laka lyopambimbeli. 

Omolwondjundo yomisindilo ndhoka o-

Omusita K. Schmale amushanga omu-
kuluntu gwa FELKSA mu S. A. 

miyeni mokukalamwenyo kwongeleka 
yetu, uukumwe woshiuvithilo nowalitari 
owa longithwa ashike kashona kowala. 
Osha kala sha nyengana okukala nonge
leka yi na omalandulathano ngoka taga 
holola nawa lela uugumwe wetu nelala
kano lyetu limwe. 

Poompito odhindji oongeleka odha nye
ngwa okuholola omadhiladhilo gadho ga 
yela peha lyaantu mboka emanguluko 
nuuthemba wawo u Ii po tau ngambe
kwa nesimano lyuuntu wawo tali shu
ndulwa komalandulathno gopapolotika, 
pankalathano nogopamahupilo nokoove
ta dhoshilongo shaSouth Africa. 

Tse otatu hempulula kutya, otu na oshi
topolwa mondjo nomokundopa kwonge
leka yetu sho ya nyengwa okutsakani
tha shoka ~,e shi pewa sho ya hupithwa 

(Tala kepandja 6) 

EWI LYEVANGELI MORADIO YAETIOPIA 
NATANGO OMO LI LI 

Okuza 1974 sho Epangelo lyaEtiop ia lya 
yi miikaha yaakwiita, nomukesali gwo
shilongo Haile Selassi e, a kuthwa ko ko
shipundi she shelelo, iinima oyindji oya 
tameke okulunduluka mosh i longo. Epulo 
lya kala po enene mosh i longo nopondje, 
etsikilo lyiil onga yoradio yeuvitho lyeva
ngeli kiigwana yaAfrika noyaAsia, kutya 
otali kala ngiini. 

Oradio ndjika ohay i yaku li thwa kOngo
ngahangano yaAkwaluther okuza 1963 , 
onke aayenda ya zile kOngongahangano 
nuumvo muFebulua li okukundathana nE
pangelo lyaakwiita osh inima shika. 

Osha Ii sha pula omimvo 15 okun inga 
euvathano nEpangelo ekulu nkene oradio 
ndjika yi na okulongithwa. Okonda laka 
yomimvo 30 oya Ii ya shainwa pauvane
ko kutya Epangelo ital i ka lyalyakaneka 
nande ii longa yoradio ndjika , ihe pu ka
le ashike elongelokumwe lya pumbiwa . 

Epangelo lyopakwiita olya Ii lya uvane
kele ooradio moshilongo niifo, kutya kt· 
pu na ekonakono lyasha mokutuma oo
nkundana. lhe omahangano gamwe goo
nkundana omakwiilongo, oga Ii ga kuma
gidhwa gaa gandje omitoto dhaa na ela
ndu lathano . 

Euvaneko ndika inali kala ethimbo ele , 
mbalambala opwa dhimbululwa kutya oo
nkundana moshilongo otadhi dhindwa 
neitulomo. Aakalelipo yOngongahangano 
yAakwa luther kumwe nomuwiliki gwiilo
nga yombako yevangeli muEtiopia, okwa 
Ii ye na okukundathana nEpangelo lyopa
kwiita , oshinima shika. Etegameno nga
shinge1ri olya adhika ihe kutya okampito 
opo ke Ii natango okulongitha evangeli 
nombako ndjoka , nonando omaudhigu 
opo ge Ii natango. 

Opwa Ii wo ethimbo uuna oradio ndjika 
yaEtior ia tayi tumu wo evangeli nome
laka lyOshiwambo. 

(Africa Acts 1975) 

OMUWA OKWE TU NINGILE 
IINIMA IINENE 

Onda hala okupandula Kalunga pamwe 
naamwameme ya zi oombinga ne dhe
vi, okutala iilonga iinene yaKalunga, e 
yi ningi montaneho yaantu ay,ehe notwe 
yi nyanyukilwa. Eps: 9:1-3. 

Omilungu dhoyendji otadhi ligola nome
ho goyendji otaga adhima sho taga ta
la oshiyuma moka hamu pungulilwa oo
hapu dhOmuwa, sha thikama. Ps. 27; 
1-3. 

Omutondadhi omudhudhu mokuyonapo 

Ongongahangano yAakwa

luther mu Tanzania 

Ongongahangano yAakwaluther muuyu
ni auhe, otayi kaningila oshigongi shaa
yehe lwotango muAfrika 1977. Oshikal!
mo shosh igongi nomikalo tadhi ka long1-
thwa okumwenyeka oshigongi shoka, o
yi Ii ngash ingeyi momalongekidho go
kangundu ka uthwa. 

Omathaneko ngoka ga ningwa po, o
pwa tegel elwa gu undulilwe kEwi liko
ngundu enene lyEhangano, opo ga ni
nge oshikundathanwa nge tali ka gonga
la nuunvo muAguste . 

Oshigongi shika osh inene hashi gongala 
konima yom imvo 6 nenge 7, olwo lwo
tango tash i ka gongala muAfr ika. Aa
kwashigongi ye vule 500 mumboka ko
nyala 300 taa ka kala ye na ew i lyosh i
gongi, oya tegelelwa mo. 

Oongeleki dhi lwe, osho wo omahangano 
gooitaal i nenge aayenda, oya hiyi lwa 
mo okunyanyukilwa muukumwe mbuka 
nokulandu la omadhiladhi lo gi ikundatha
nwa. 

Ehangano lyiilyongeleki 92 moshigongi 
shal yo tashi ya opwa tegelelwa wo mu 
ka kale aakiintu oyendji ye vule shito , 
osho wo omwaalu omunene gwaagundju
ka mboka ye na omeho miinima yoshi 
nanena. Elalakano ndika olyokukonga o
wala uuthikepamwe womadh il adhilo mii 
kundathanwa . 

Oshipa lanyolo oshinene shoshigongi i
nashi uthwa manga, ihe omusamane Se
ndoro mOngeleki onkwaevangeli palu
ther muTanzania, ehalo lyoshigongi, o
kwa indila nale kOongeleki adhihe oo
nkwaluther muAfrika dhi tume omadhi
ladhilo gadho moshinima shoka. 

X X X X X X 

Oshinyanyangidho, okwa Ii ta ti e shi 
dhenge komutse. 
the ngoka gwokombandambanda iha pi 
noiha yonuuka, oye oku Ii ohela nonena 
nosigo aluheluhe. 

Oonakunika uuthigwa omolwOshinyanya
ngidho, Omuwa okwe tu nyanyudha 
noonakusoluhodhi okwe lu mweneke no
twe shi nyakukilwa. 

Hambeleleni Kalunga, ithaneni edhina 
lye pombarida. lilonga ye yi hokololele
ni aantu. Mu hambeleleni iilonga ye ii
nyengandunge, yi simanekeleni edhina 
lye . 

Timoteus Amuulo 



Ofikola youf;ta ya luku!ulwa 
KINSHASA 
Ofikola youfita yOngeleka ongwaevangeli mu 
Kinshasa, oya p.ewa edina lipe paife kutya Ou
teku wopombada mouteologi muKinshana. Ofi
kola ei oinene noyo hai tekula ovaf,ta vahapu 
veengeleka edi dihe fi daKatolika. Otaku tiwa 
ovahongwa 90 ohava dulu okunangala mofikola 
ei. 

Omukainhu mot kol~ youte.ologi 

Okakadona kotete okushita ofikola yehongo 
loukalunga muRhodesia, oka hokololwa pamu
kalo wonghundana, omafiku aa. Omubishopi 
wOngeleka, Abel Muzorewa, oye a patukunu
na eenhamanana edi pokati kovap ashukili vo
shitaingeleka nexwamo leifano lokakadona aka. 

Sheila Mutasa, okakadona keedula 20 mOnge
leka ya hangana yaMetodi (United Methodist 
Churdh) ihaka pop ilwa mouwa moi,d.jala yako, 
nde ka ninga kotete okahongwa mofikola you
fita. 

Eindilo la Sheila kovaw il iki voshita ingeleka, opo 
ka ninge okaudifi, eslhi inali tambulwa, oka 
indila komubishopi wOngeleka aishe, Muzore-

wa, nokwe ka pa epitik ilo. Paife oke na oufe
mba ou notake lihongo mofikola youfita mo
shilongo shavo. 

Oukelefiti meefikola otau pumbiwa 
" Osh inima sheitavelo osho oufiya wetu muA
fr ika, kashi shii nande onghedi yoshikwailongo, 
twe i pewa kovanailongo. Ngenge ehongo lou
kelef iti tali hongwa mofikola, otali ti sha shi
hapu Ii du!e Oshingilisha ile sha shimwe shi 
lili. 
Eendaka ed i oda tongwa kuhamusha nga weho
ngo muKenya, omushamane Joachim Getonga. 
Okwa ti: 
"O vaku lunhu ngashi omu muK.enya, ova djuu
lukwa shili outeku wopakriste u nin·gwe mee
fikola, osheshi ova tala kutya ou na shili ondi
lo moshiwana shokomesho. Ovanhu ova loloka 
onghalafano ya nyata tai pangelwa keembubo, 
koukwamihoko, kembangoloto nokodipi". 

Ohatu tula ovanhu meedo!ongo, ohatu va futi
fa, ohatu va dipaa moipafi yaaveshe opo ng.e
no va dje mowii ou , ndele ohatu lifufya aslhike. 
Ouyuki , ohole nonghenda osho shi na okuka la 
ef:na lehongo mofikola". 
Osho hamushanga Getonga, a tonga. 

Omusitagongalo Benjamin na meme Shuuveni moshiturthi 
shedhiko lyegongalo epe Oluteyi 

MOKAHAO MWA VALWA ISHEWE EGONGALO 

Olupe lwegongalo lyaKristus nkene lwa tya, 
osha fatululilwa egongalo epe, Oluteyi, komu
witikingeleka, K.Dumeni nokomusitagongalo Ma
tti Seppala noonzapo dhomOmbimbeli. Patekisti 
til.2:24-47, omuwilikingeleka okwa ti: 

Okukala megongalo lyaKristus, osho okukala 
melongo lyAayapostoli nolyaayakuli mboka ya 
langekwa mo. Okukala mombepo yeuvathano 
nomegalikano. Okutula eliko kumwe nokukala 
muuyuki wokomwenyo. 
Elandulathano lyaKalunga okudhika egongalo 
lye, omutumwa Seppala okwe shi fatulula ku
tya otashi adhika apeke mpoka tapu hempululwa: 
Ongoye Kristus yaKalunga omunamwenyo. 
Mat. 16:16. 

Egongalo etitatu muumbangalantuuzilo wOnga
ndjera, olya tulilwe komwaalu gwomagongalo 
gOngeleka yaElok, esiku lyotango lya Juli 1975, 
pashituthi. Moshituthi shika omusitagongalo 
Benjamen Shuuv.eni, okwa tentekwa iikaha 

komuwilikingeleka nokaayakuli ye, ongomuleli 
gweigongalo ndyoka sho a hempulula eitaalo 
lyopakriste nokugana ishewe egano lyeuvaneko 
okwiiutha keithano lyopausita. 
Egongalo Okahao moka mwa valwa Oluteyi, 
olyo enene Ii vule agehe moshitayingeleka slha
Uninginino, Ii na aakriste ya konda omayovi 
11,100 no Iyo etiyali mOngeleka ayihe, lya 
landula Onayena mOndonga ndjoka yi na 
aakriste ya konda omayovi 11,200, pa yalulo 
lyomumvo 1973. 

lilyogongalo megongalo epe yi vule 600 mboka 
ye na uuthemba wiinakugwanithwa ayihe yo
pakriste pamauthompango gOnge~eka, oya ku
magidhwa yi si!e omusitagongalo gwayo oshi
mpwiyu negumbo lye. Oya kumagiid.hwa wo yi 
tunge e·gongalo lyawo mombepo yeigandjo• 
ongaaholel i yaKristus ngoka i iyamba mokusa. 
Omuyevangeliste Silas Ulenga naye okwa ya
mbekelwa etsikilo lyoshilonga she megongalo 
ndika epe. 

EHIVOINDILO KAAKRISTE AAKWALUTHER. ........................................ . 

(Dha za kepandja 3) 

kuKristus. MUulalelo wOmuwa otatu 
tsakaneke Omuwa omwaalelwa nOmu
yumudhwa, opo tu hanganithwe naye no
t u ko lekwe nokuhanganithwa wo naa
ntu aakwetu. 

Oshe tu yelela wo kutya, mboka taa zi
mine omatopagulo gopamihoko ga kale 
ogo taga pangele mokukala kwoongeleka 
dhetu nomeungakaneko lyadho naambo
ka wo taa popil e eshundulo lyuuthemba 
womuntu , es imano nondilo yaantu ya 
shitwa oshifetha shaKalunga, oyi iko
nda mo yoyene mongundu yooitaal i (me
hangano lyaayapuki) . 

Oshinakugwanithwa shetu 

Tse otatu hiya aakr iste aakwaluther a
yehe ya hangana pamwe natse mokutaa
mba nokwiitula mo mehiyoindilo ndika, 
ye ekelehi omisindilo ndhika omiyeni 
noku keelela kaadhi kal,e odho tadri u
t ha okukala kwetu nokulonga kwoonge
i eka dhetu. Mokutaamba nokwiitula mo 
mehiyoindilo ndika , otatu uvaneke o
kukondjela nokuholola po uugumwe wo
shi Ii nou shi okwi inekelwa meitaalo no
mokuuvi tha. 

M ekwatathano noshinima shika, otwa 
hala okudhimbulukitha omatumbulo nga
ka taga landula, ngoka ga totwa miigo
ngi yi ii i noyi iii yongieleka onkwaluther, 
ngoka twa tala kutya, ogo etoloko lyo
sh i li lyOmbepo yaKalunga nolyehempu-
1ulo lyetu ekwaluther mekwatathano no
nkalo yomuSouth Africa. 

1. Okuyukipalithwa kesilohenda niiyima
ti yakwo mokutaambathana kwolela kwaa 
ntu ayehe mongeleka nomonkalathano: 

Tse otwi iitaala kuty.a , esilohenda lya
Kalunga olye egul ukila aantu ayehe noi
taaku talwa nando kutya, oshike ye e-

tapo nomuthika gwawo monkalathano, 
nenge omuhoko gwawo oguni po. Etaa
mbathano lyaantu ayehe ngaantu Ii na 
okukala eyamukulo kesilohenda lyaKa
lunga , Iyo Ii fale ihe sigo oompoka o
muntu kehe a kal e e na oshi topolwa sho
rnoshigwana. 

2. Ongeleka 

Tse otwi itaala kutya, ongeleka ongolu
t u lwaKri stus oyi Ii aluhe kombanda yaa
shihe nokayi shi nando ongundu yopapo
lot ika . Okutaambelwa molutu nduka (o
ngeleka) it ashi uthwa kevalo , koludhi, 
nenge kekwatathano lyopanshitwe, ihe 
okeithano lyaKalunga ashike ndyoka o
muntu te Ii taamba note Ii hempulula 
mehempululo lyeitaalo nomeshasho! 

6 

3. Okuholola uugumwe wongeleka ne
yool,oko lyiigwana, lyomihoko, lyomithi
gululwakalo nolyoohedhi: 

Tse otwi itaala kutya, ongeleka yaJesus 
Kristus oyi Ii yimwe ayike muye nosho 
oshinakugwanithwa oshinene shOngele
ka okuholola uugumwe mbuka puuye
le le montaneho yaantu. Omayooloko go
mihoko, omalaka, omikalo nogoohedhi 
oga uthwa kuKalunga okuyambapaleka 
ongeleka, onkee itashi vulika nando ga 
zi minwe ga ninge ekota lyomatopagulo. 

Oshe tu yelela wo kutya, aantu yomii
gwana ayihe, yomomihoko, yomomithi
gululwakalo noyomoohedhi adhihe, oya 
ithanwa noya gongelwa ya ninge oshi
gwana shaKalunga, shimwe ashike, mo
ka yo ayehe ye Ii mo iilyo pamukalo 
gumwe aguke noye thike pamwe. Onge
leka kayi shi ongundu yaantu kaaye na 
omayooloko, ihe oyo ongundu yaantu 
mboka nonando ye na shil i omayoolo
ko nokwaaigi l ilathana, ya mangelwa ku
mwe kevangeli. Onke okulonga kutya , 
ongeleka oyi na okukala ya topolwa pai
gwana, pamihoko, pamithi,gululwakalo 
nopahedhi , osho okutopola olutu lwa
Kristus. Okuninga ongeleka yi kale ya 
topagulwa pamayooloko giilyo yayo, o
tashi ziminwa ashike uuna .ehempululo 
lyuugumwe wooitaali ayehe lya ning i 
kaali shi we okwiitaalwa muuyuni! 

4. Etsomukumo lyomutungilo gwomala
ndulathano gongeleka nehololo lyuugu
mwe wongeleka nokuuvitha kwayo 

Tse otwi itaala kutya, okukala mongele
ka yimwe niilyo yegongalo limwe, nga
shika wo meungakaneko nomiinima yo
pamauthompango , kashi shi oshinima 
kaashi na oshilonga sha sha, ihe osho 
ehuku lyolyenelyene lyokukalamwenyo 
kwOngel-eka. Aakri ste ayehe , kashi na 
mbudhi kutya oyomuhoko guni , oyo ii
Iyo yOngeleka yimwe koonkondo dhE
sakramendi lyUulalelo Uuyapuki, noyo 
oye na oshipewa nuuthemba okukala ii
Iyo mehangano lyooitaali ayehe . 

Onke ano kehe ngoka a hala okuyoolo
la nokutopagula aakrist e pamihoko, ne
nge oku ya kaleka ya topolwa nokuu
ngakaneka ongeleka pamukalo nguka 
gwomatopagulo mokulongitha omautho
mpango gOngel,eka yetu, nakehe ngoka 
itaa zimine omukriste gwomoludhi lwi iii 
okukala e na oshitopolwa nuuthemba 
metopolo lyomasakramendi nomeuvitho 
lyevangeli ethimbo alihe, oye okwi iko
nda mo yemwene mehangano lyooitaal i 
(lyaayapuki) ay,ehe. 



EKANDJO A KWATWA MUANGOLA 

ONDJIVA - Onghundana ya diilila mO
nd'jiva, Angola, otai ti omwoongelinghu
ndana wOmukwetu, omufitaongalo Sebu
lon Ekandj,o pamwe navakwao vavali, 
Landu ltope nomuhakuli Fenni Kafula, 
ova kw.atwa kovakwai,ta va Unita eshi 
kwa Ii va ka pwilikina moshoongalele 
sha Unita, osho sha popifwa komupre
sidende wehangano olo, 9 Juli mOmu
panda, kombada y,ongamba. 

Pakuuda vati osho she va kwatifa, oshe
shi va faneka. 

Ova kala nee v,a idililwa mOndjiva, nde 
konima pa udika vali, kutya ovanhu o
vo r0va yandjwa momake a Swapo, nde 
ova tumwa ku.Zambia, oko va ka toko
lwe. Osheendifo osho va enda nasho o
sha ka monika pamwe navo. 

MORATORIUM INAYI ZIMINWA 

Oongeleka ndatu muAfrika inadhi taamba elo
ngekidi~o lye;thikameno lyOngeleka pa1niwe 
nomaanash ;longa (moratorium) ng Jashi sha 
fanekwa kuukumwe wOongeleka dha/\frika 
1974. 
Oshigongi s!haayeh.e shuukumwe wO ongeleka 
dhaAfrika (AACC) shono sha Ii mulusaka, 
Zambia, muMai, 1974 osha Ii sha kongo ondjila 
yeithikameno lyOongeleka muAfrika nemangu
luko lyadho. Efaneko lya zile moshigongi sho
ka olya tile: 
Afrika opo Ii kale lya manguluka noli ith k-me
na nali hulithepo ekwatho ndyoka hali taambwa
tali ~i pondje paimaliwa nenge molup,e lwaa
nashilonga . Eyelekelo ndika an,d.o Ii talike nke
ne tali piti muule womimvo ndatu sigo ntano. 
Ongeleka onkwaevangeli palu ther muTanzania, 
oyo yotango ya kondjitlha edhiladhilo ndika 
puuyelele, sho ya ti: "O ongeleka dhetu muTa
nzania otadh i ikutha mo methaneko ndyoka, 
osh? ~a kali Ii mondjila . Tse mOongeleka dhetu 
otw1 1taala muumwayinathana waayeh e mOnge
leka. Onke.e omukalo gwa 'pendje ndi taambe', 
~tatu ~u zim '. ne C?~gomag_ano gaKalunga". 

Nash , mpaka twI 1longek1dha okuga,-,dja, osho 
wo tatu taam ca kumboka taye tu kwatha , naa 
kale oyomuAfr ika nenge opondj ./ ' . 
Ongeleka yomuliberia, yomuR :1 od esia nadho 
wo od ha landula edhiladhilo ndika. 
Eitfh ikameno lyOngeleka miiniw.e nomaa:- ashilo
nga (moratorium) muumbugantu waAfrika olya 
kundathanwa lwotango mEngela kosh igong nge
leka sha VELKSWA moka mwa Ii ina2mu thi
kwa keyamukulo. Natango otashi ko:1akonwa. 
Manga oshigongingeleka sha VELKSWA inaa
shi ninga, omumbisofi gwOngeleka yOwambo
kavango okwa adhika nale a gandja omadhila
dhilo ge muSweden i, kutya ye ita po;Jil.e efa
neko lyoshigongi shalusaka, oshoka Ongeleka 
yOwambokavango oya pumbwa natango ekwa
tathano naamwainathana yopondje. 
Efaneko lyalusaka, kutya Oongeleka dhi ka
mbadhale o,kwiiyendela dhaa na ekwatho lyo
pondje, oshinima oshikulukulu sha kala moma
tumo ga holola po Oongeleka mpaka. Mefane
ko limwe lya tungilwe kEhanganotumo lyaSoo
mi 1971 ndyoka lya kundathanwa wo lumwe 
koshigongi .shaasita ya Elok omwa tiwa: Okuza 
petata lyethelemumvo 1800 opwa fan,ekwa mE
tumo eipangelo lyOngeleka pamukanka gwoma
dhiladhilo gopatatu: 
1. Ongeleka yi ipangele yo yene. 
2. Yi longe oshilonga shayo shetumo. 
3. Yo yi gwanithe oompumbwe niiniwe yayo 

yene. 
Shika os!ha nyengana konyala apehe. (Ehumi
tho komeho lyeipangelo mOngeleka yOwa
mbokavango 1971 Eps. 3). 
Okutala shono tashi ningwa po mOngeleka ya 
Elok sigo opo mpaka opu na etegameno, kutya 
eithikam.eno lyOngeleka painiwe oshinima tashi 
ka yamukulwa mbala. 

NAFYE OTWA LI MOMHEPO IMWE NANYf 

Onda Iesha oshifo shOmukw~tu shaMai, ko
mbada yoshifo and.a mono ko efano lengafifi 
lovanhu va Ii moshivilohambelelo shOshinyanya
ngido. Efano eli nomahokololo oo a hokolola 
oshivilo, okwa dimbuluk;fa nge osh 'v il o sho
kOmandongo 1970, omo nda Ii nda fa nda tala 
euiu la ku lukila kedu. 
Fye Ovanangolo, otwa Ii tu na ehalo oku kala 
pamwe nanye mosthivilo, ndele omhito ei in~~u 
i mona omo 1woyeendifo ya pumba ncend11la 
dile. Ndele nande inatu kaleni pamw.e, palutu , 
pamwenyo nopamhcpo otwa Ii pc:im we nanye. 
Efiku olo fye otwa im ba eimb ilo mEhar,g,mo, 
"Kalunga oye egamano, matati wo ...... Otwe 
shi ninga melongelokalunga mOngeleka yetu. 
Ovamwameme mOshinyanyangido, fye ohatu 
hafe pamw.e nanye. Omwa Ii mwa nyokwa oi
longa, ndele paife mwe i alulilwa. Omwene na 
ha mbelelwe omolwehafo twe Ii pewa. Nde ye 
ne mu yamb.eke. Omambo naa tandavele, oifo 
nai hapupale, muyo tu mane eendunge nouno
ngo. 

(Gideon Shakaalela) 

Mefano otamu monika shoka kwa ti sha tulwa 
muutungwa, eti 11 Mai 75, mokugongela onga
lo yehambelelo omolwOshinyanyangidho oshipe. 
Ooitaali yaKristus inaa zimbuka natango moku
gandja ongalo ndjoka, nando oshituth sha pita 
nale konima yoomwedhi mbali nokuli ngashi
ngeyi, onk,ene oogumwe noogumwe taa th.kitha 
omahambelelopandulo gawo kOshinyanyangi
dho. 

OLUHODHI LWOSHIGWANA 

Kalunga ohu uvu eta yamukula oshigwana she 
ngelc tashi mu indite. Hamathimb? male ga pi 
ti po slho oshigwana shetu sha I! sha gon~ale
le mOniipa pomakulukuma 90shinyanyang1dho, 
.shu uvite oluhodhi olunene nonkumwe omo
lwefiko lyasho. 
Oshigwana osha Ii sha kugile ekwatho ku tate 
Kalunga opo tu mone Oshinyanyangidho oshi
pe. Kalunga tate, oku uvu shili onkugo yoslhi
gwana she nomaind ilo gasho okwe ga taamba, 
sho a tsu aagandji omukumo, a kol.eke aalo
ngekidhi naatungi e ya gamene sigo .sha holo
ka po. Kalunga na hambelelwe. 

(To:vo Auala) 

IIMALIWA YEILONGO 

Aanamibia 21 ye Ii ngashingeyi muupo
ngekwa, ,otaku tiwa oya monenwa iima
liwa kEpangelo lyaSoomi nokoshikondo 
shomakwatho ,gopondje shOngeleka mu
Soomi. Konyala etata lyaalongwa mboka 
otali ilongo mouniversity, manga yakwa
wo taa ilongo iilonga yilwe. 

(Advertiser 12/6/1975) 

MUANGOLA OVE NA OMAPULO 
MAHAPU 

Petameko lodula ei, otwa kufa ongeda ye
talelopo muAngola, osh ilongo osho shi 
Ii pokupewa emanguluko lasho paife. O
kangudu ketu otwa Ii; tate Junias Hai
xuxwa, Lus ia Kamati, Terttu Hei kkinen 
nomushang i. 

Olweendo eli ola Ii lomafiku omulongo 
lwaapo, okuta lela po moushi lo waAngo-
1a Ovakwanghala nOvakwanyama ovo 
ve Ii mo. Olweendo ola tamekela mOna
makunde tali piti Oshihedi la yuka O
mulunga nde tali piti oikango ihapu i Ii 
opo. 

Ofye venya hatu piti mEenyombwi twa 
yuka Oshinota, hatu piti mOmbome, o
fye venya mOhandabo, hatu mbabala 
mOnanghwiyu, fye mOkamanya nde mE
kangonene tuu mbadu.Fye eenhondolo 
domilunga otu di wete nokuli. Nghe twa 
mono omilunga , otwa xula osho, inatu 
twikila ko va li. 

Moweeenda wetu omu otwa Ii nomilo
ngelo mbali , wotete onghundana yeva
ngeli oyo tai hakula eemwenyo, oyo ya 
Ii tai hokololwa komuudifi tate Haix11-
xwa momalaka avali, Oshingongolo nO
shikwanyama. 

OvaUaongalo ovo va yapulilwa oshilonga mE
ngela pexulilo lomudo 1974, otava d kwa ouku
nde. 

Omulongelo omutivali owouhaku - woko
lutu oo wa Ii meyakulo lomuhakuli .Lu
sia Kamati. Kasha Ii shipu kuye okuha
kula ovo va ninga eedula needula inava 
mona ouhaku washa~ lidee- nande ·onga
ha, okwa· Ii e na omukumo okuhakula 
omilongo nomilongo oye aeke. 

8 

Fye naTerttu otwa Ii twa ka konakona 
elaka IOshingongolo muAngola ng,enge 
ope na tuu omayooloko asha nOshingo
ngolo esh i tashi popiwa kuKongo. Mo
kukonakona kwetu inatu mona eyooloko 
lasha, elaka alishe l imwe. 

Otwa kundafana noku va pula omikalo 
dopashiwana shavo naaishe ove i tu ye-
1 ifila nawa. Katwa Ii tu na oudjuu oku
yelelwa , osheshi tate Haixuxwa okwa Ii 
te tu yelifile momalaka aeshe. 

Molweendo otwa mona Ovankwanghala 
ve fike lwopomafele avali ile ve dule
po notwa uda vamwe ve Ii momikunda 
dopopepi naapo twa enda, nde inatu mo
na omhito oku va talela po omolwomi
kunda dimwe inadi enda oitauwa. 

Oluhepo moushilo waAngola, oli Ii moi
wana aishe oyo ta yi monika mo ngashi; 
Ovakwanghala, Ovakwanyama nOvanye
mba. Peenhele dihapu opo twa enda 
ovanhu otava pula omapulo mahapu ta
va ti : 

" Onaini nee tamu uya mu tameke ofi
kola pomukunda wetu? Onaini tamu u
ya oku tu dikila oshihakulilo?" 
Konakona hano omapulo aa, ove u tale 
nhumbi to a monene ,enyamukulo. 

Sakaria Nghikefelwa 

OMUKWETU 
Oye osh ifo shOngeleka onkwaevangeli paluther yomOwa
mbokavango. Ohashi nyanyangidhwa mOnlipa. Omukuluntu 
gwoshito omumblsotl dr. Leonard Auala. 
Amushanga Rev. Sebulon Ekandjo. · 

Ondando yoshito komumvo muSuidwes nomuAfrika allhe 
R 1. 00 kombanda yomafuta R ~- 00. 

Oondando nomambesitelo naga tumwe kOmukwetu Onllpa; 

